
D. Eladio Fernández Pérez, Presidente de FADEMGA Plena inclusión Galicia   e

D./Dna.                                             Presidente/a de

ACORDAN QUE

A organizadora e responsable das viaxes no Programa de Vacacións Plena inclusión - IMSERSO

é FADEMGA Plena inclusión Galicia. 

O  de Participación recolle unha serie de actuacións e disposicións que terán que 

ser respectadas polas entidades que participen no Programa. Este documento é asinado 

polos representantes legais da entidade organizadora e da entidade participante, onde 

amosan a súa conformidade cos aspectos que se describen a continuación. Ademais, 

establécese o compromiso de transmitir o seu contido ás persoas beneficiarias e o 

persoal de apoio que acoden a cada viaxe. 

Para participar nas viaxes do Programa de Vacacións IMSERSO é necesario reunir os requisitos

establecidos na Convocatoria do Programa de Vacacións de FADEMGA Plena inclusión Galicia

202 -2 . O incumprimento dos requisitos, da aportación inadecuada da documentación, o 

retraso na entrega de documentación e pagos de cotas de participación nos prazos indicados, 

implicarán a perda da praza.

As entidades serán as encargadas de tramitar toda a documentación correspondente á 

Federación.

As entidades deberán custodiar a documentación en orixinal e presentala en caso de

reclamación. 

As persoas beneficiarias só poderán participar unha vez por Convocatoria. No caso de realizar 

máis dunha viaxe na mesma Convocatoria (do 1 de do 20 ao 31 de do 

202 ), aínda que sexa con distintas entidades, a que executase en segundo lugar, pagará a 

praza completa dese participante. Polo que neste caso, será a entidade a que se fará cargo 

do custe total da praza.  

 As funcións da persoa coordinadora da viaxe son: 

Ser a persoa responsable do grupo e representante da entidade ante o IMSERSO.

Ser a persoa encargada de coordinar ás persoas participantes e persoal de apoio.

Recompilar toda a documentación necesaria (tarxetas sanitarias, listados de

medicación, certificados médicos, fichas persoais ...) para o correcto funcionamento da

actividade.

Viaxar co grupo e permanecer xunto a el toda a quenda.

Será a persoa interlocutora co hotel e cas actividades programadas.

Mediar en posibles conflitos e tomará decisións no caso de non chegar a acordos,

sempre tendo en conta as opinións das persoas participantes.

Informar do desenvolvemento da quenda á persoa responsable do Programa de

Vacacións FADEMGA Plena inclusión Galicia.

Levar copia da póliza do seguro, a relación de participantes e tramitar as incidencias ao

seguro, en caso de que fose necesario.

Recompilar os  cuestionarios de satisfacción das persoas participantes e do persoal de

apoio.

Aportar información sobre a preparación, o desenvolvemento e actividades posteriores

para a elaboración dun informe sobre a estancia.

  As funcións do persoal de apoio son: 

Ser responsable de todas as persoas integrantes do grupo, independentemente da

entidade que proveñan.

Velar pola seguridade e saúde das persoas participantes.

Acompañar ás persoas participantes, cando sexa necesario, para que poidan asistir ás

actividades. Cando algunha persoa participante non asista a unha actividade de grupo,

xa sexa polas súas características ou porque non quere, algunha persoa de apoio deberá

acompañalo.

Non difundir datos privados das persoas participantes.

Asistir ás reunións de planificación da viaxe.

Cumprir cos horarios establecidos.

 As entidades aportarán o equipo de persoas de apoio en número adecuado ás  características 

das persoas participantes e das súas necesidades de apoio. A ratio recomendada é a seguinte: 

1/1 ou 1/2 para persoas con necesidades de apoio xeneralizado ou extenso.

1/3 ou 1/4  para persoas con necesidades de apoio limitado.

1/5 ou 1/6  para persoas con necesidades de apoio intermitente.

 O persoal de apoio que viaxa en cada quenda deberá ser maior de idade e posuír a formación 

adecuada e necesaria para desenvolver as súas funcións. Non  ser persoal de apoio o 

pai, titor/a das persoas participantes.  

 Ante a baixa dunha persoa de apoio durante a viaxe, será a entidade a encargada de substituír 

a esa persoa na maior brevidade posible e facerse cargo dos custes que ocasione o seu 

desprazamento.  

 Os participantes que viaxan constitúen un único grupo.  Ningunha persoa poderá marchar pola 

súa conta ou ausentarse das actividades acordadas sen previa comunicación. O grupo pode estar 

dividido en subgrupos de interese, previamente acordados e organizados.  

 Coordinación e persoal de apoio das distintas entidades traballarán en equipo, prestando e 

recibindo axuda para desenvolver adecuadamente as súas funcións e tratar de dar resposta á 

demanda dos intereses individuais, na medida do posible, de todas as persoas participantes.  

 Se algunha persoa de apoio ou participante manifestase un comportamento negativo e/ou 

prexudicial para o grupo terá que abandonar a viaxe.  Se fose necesario o seu desprazamento 

ao seu lugar de orixe, a Entidade á que pertenza farase cargo da totalidade dos gastos que 

ocasione. No caso do desprazamento dunha persoa de apoio, a Entidade farase cargo de que un 

novo, chegue ao destino, asumindo todos os custos que se deriven.  

As viaxes teñen subscrito coa Compañía MAPFRE un seguro de accidentes e de 

responsabilidade civil para todos os participantes da quenda.  

  As persoas participantes que cometan as accións, omisións ou incumprimento de normas que 

impliquen un delito incorrerán na responsabilidade penal e esta é persoal.  

 No caso de producirse a baixa dalgunha persoa participante e esta non poida ser cuberta con 

outra en lista de espera, deberá asumir os custos que a axencia nos repercuta por dita baixa, 

podendo chegar ao 100% do custe real da praza. Penalizarase a baixa non xustificada 

comunicada nos 10 días anteriores á realización do turno co 50% do importe da cota de 

participación independentemente de cubrir a praza. A entidade participante garantirá o abono 

de dita contía.  

 FADEMGA Plena inclusión Galicia non se responsabiliza da reprodución, sen previa 

autorización, de calquera imaxe obtida por persoas alleas á Federación durante o 

desenvolvemento das viaxes.  

 O obxectivo deste  é mellorar o Programa de Vacacións, tanto na xestión como 

no desenvolvemento das viaxes. Polo que aceptamos propostas para progresar e renovar o 

seu funcionamento. O traballo conxunto contribuirá a que as persoas participantes poidan 

desfrutar plenamente das súas vacacións.  

E para que conste aos efectos oportunos asinamos o presente en

 ________________________ _ a ______ de ______________de 202 . 

 Asinado: Presidente/a  Asinado: Presidente FADEMGA  

Eladio Fernández Pérez          


